
                             P.nr.29/2018 

 
NË EMËR TË POPULLIT 

 

GJYKATA THEMELORE NË GJILAN - Departamenti i Përgjithshëm - 

Divizioni Penal, përmes gjyqtares së vetme gjykuese Snezhana Mihajlloviq,me sekretaren 

juridike Suzana Kovaçeviq, në lëndën penale kundër të akuzuarve H.K.-K. dhe R.K., të dy 

nga ..., për shkak të veprës penale keqtrajtimi apo braktisja e fëmijës nga neni 

250.paragr. 2 lidhur me nenin 31 KPRK, sipas aktakuzës së Prokurorisë Themelore në 

Gjilan, PP.II.nr.2431/17 të datës 26.12.2017, pas mbajtjes së shqyrtimit gjyqësor më dt. 

08.08.2018, në prezencë të palëve publikisht shpalli 

 
A  K  T  GJ  Y  K  I  M 

 

I. E akuzuara e parë H.K.-K.  nga babai N. dhe nëna I. – D., e lindur më dt. ... në 

..., jeton në ..., rr.” ... ” pn. ka të kryer shkollën fillore, e papunë, e martuar, nënë e pesë 

fëmijëve, e gjendjes së dobët ekonomike, deri më tani e pagjykuar, nuk zhvillohet 

procedurë për vepër tjetër penale, shqiptare, shtetase e Republikës së Kosovës 

 
 II. I akuzuari i dytë R.K. nga babai H. dhe nëna T. – I., i lindur më dt. ... në fsh. ..., 

kom. ..., jeton në ..., rr.“ ... ” pn. i pa arsimuar, i papunë, shfrytëzues i ndihmës sociale, i 

martuar, baba i pesë fëmijëve, i gjendjes së dobët ekonomike, i pagjykuar, nuk zhvillohet 

procedurë për vepër tjetër penale, shqiptar, shtetas i Republikës së Kosovës, 

  

J A N Ë  F A J T O R Ë 

             

sepse më dt. 19.12.2017 në intervalin kohor prej 12:30-13:50 në rrugën “ ... ” të 

pandehurit me pakujdesi të vetëdijshme kanë shkelur detyrimin e tyre për përkujdesje dhe 

edukim të fëmijës në atë mënyrë që të dy të pandehurit dalin nga shtëpia duke i lënë 

fëmijët e tyre katër, tre dhe një vjet e gjysmë të mbyllur në shtëpi dhe fëmijët gjysmë të 

zhveshur hipnin mbi tavanin e ftohtë të shtëpisë, por aty arrijnë patrulla policore dhe 

intervenojnë ndërsa fëmijët i dërgojnë për ndihmë mjekësore në repartin e Pediatrisë në 

Spitalin e Përgjithshëm në Gjilan. 

 
- me çka ka kryer veprën penale keqtrajtimi apo braktisja e fëmijës nga neni 

250.paragr.2 lidhur me nenin 31 të KPRK. 

 

Andaj, gjykata duke u bazuar në dispozitat e nenit 4,41,42,49,50,51,52, 73 dhe 74 

KPRK si dhe nenit 365 KPPK të pandehurve u shqipton 

                                     

DËNIMIN ME KUSHT 

  

 I. Dënimi me burg në kohëzgjatje prej nga 3(tre) muaj, të cilat dënime nuk do 

ekzekutohen nëse të pandehurit brenda periudhës kohore prej 1(një) viti, nuk kryejnë  

tjetër vepër penale, në të kundërtën dënimi me kusht do të revokohet. 

 II. Të pandehurit obligohen që në emër të paushallit të paguajnë shumën prej nga 

20 €, në afat prej 15 ditësh, nga dita e plotfuqishmërisë së Aktgjykimit. 



 

A r s y e t i m 

 

Prokuroria Themelore në Gjilan ka ngritë aktakuzën kundër të akuzuarve H.K.-K. 

dhe R.K., të dy nga ..., për shkak të veprës penale keqtrajtimi apo braktisja e fëmijës nga 

neni 250.paragr. 2 lidhur me nenin 31 KPRK. 

 
Gjatë seancës fillestare të mbajtur më dt. 08.08.2018 në të cilën është lexuar 

aktakuza e Prokurorisë së shtetit PP.nr.2431/2017 e dt.26.12.2017, dhe pas leximit të 

aktakuzës të pandehurit H.K.-K. dhe R.K. kanë deklaruar se e kanë kuptuar aktakuzën 

dhe veprën penale e cila u vihet në barrë, duke shtuar se e pranojnë fajësinë për kryerjen 

e kësaj vepre penale. 

 
 Në seancën e parë fillestare dhe publike, gjykatësja e vetme gjykuese mori 

Aktvendim me të cilin aprovoi pranimin e fajësisë, pasi që ka konstatuar se për këtë gjë 

janë plotësuar të gjitha kushtet ligjore. Gjykatësja e vetme ka konstatuar se të pandehurit 

e kanë kuptuar natyrën dhe pasojat e pranimit të fajësisë; se pranimi është bërë me 

vullnetin e tyre, se pranimi i fajësisë përmban të gjitha faktet të cilat i përmban aktakuza 

dhe se aktakuza nuk përmban asnjë të metë ligjore apo gabime faktike. 

  

 Prokurori i shtetit nuk pati kurrfarë vërejtje në pranimin e fajësisë, konsideron se 

për këtë janë plotësuar të gjitha kushtet ligjore. 

   

 Konform kësaj, gjykatësja e vetme gjykuese vërtetoi gjendjen faktike si vijon:  

 

 - se të pandehurit e kanë kryer veprën penale keqtrajtimi apo braktisja e fëmijës 

nga neni 250.paragr. 2 lidhur me nenin 31 KPRK. Në mbrojtjet e tyre kanë deklaruar se 

është dashur patjetër që për një kohë të shkurtë t’i lënë fëmijët, sepse babai-tani i 

pandehuri R. ka shkuar ta dërgoj fëmijën në shkollë përderisa nëna H. fëmijën tjetlër e ka 

dërguar te mjeku se ishte sëmurë. Sipas pohimeve të tyre ata janë kthyer pas gjysmë ore, 

pasi që babanë e fëmijëve e kishte thirr Qendra për Punë Sociale. Të pandehurit janë 

penduar për veprën e kryer, dukshëm janë shqetësuar se mos gjykata po ua merr fëmijët 

dhe kanë premtuar se asnjëherë nuk do t’i lënë fëmijët e tyre vetëm. 

 

 Në bazë të cekurave të mësipërme, gjykata vendosi që të akuzuarit H.K.-K. dhe 

R.K., t’i shpallë fajtorë për kryerjen e veprës penale, pasi që në veprimet e tyre janë të 

përmbajtura të gjitha elementet e veprës penale keqtrajtimi apo braktisja e fëmijës nga 

neni 250.paragr. 2 lidhur me nenin 31 KPRK  dhe se për këtë janë edhe penalisht 

përgjegjës. 

 

 Në bazë të nenit 73 dhe 74 KPRK me rastin e shqiptimit të dënimit kundër të 

pandehurve, gjyqtarja e vetme gjykuese mori parasysh të gjitha rrethanat të cilat 

ndikojnë në llojin dhe lartësinë e dënimit, kështu që nga rrethanat lehtësuese gjykata për 

të pandehurit mori parasysh pranimin e fajësisë, gjendjen e tyre të rëndë ekonomike, se 

kanë pesë fëmijë, se veprën e kanë kryer nga pakujdesia dhe se në mënyrë të sinqertë 

pendohen për këtë, kështu që edhe gjatë gjykimit është vërejtur shqetësimi dhe frika e tyre 

mos t’i humbin fëmijët e tyre. 



 

 Sipas bindjes së gjyqtares së vetme gjykuese dënimi me kusht i  shqiptuar kundër 

të pandehurve H.K.-K. dhe R.K. është i drejtë, në harmoni me peshën e veprës penale dhe 

shkallën e përgjegjësisë penale të pandehurve. 

 

 Gjykata konstatoi se me këtë lloj të dënimit do të arrihet qëllimi i ndëshkimit nga 

neni 41 KPRK që të pandehurit në të ardhmen të mos kryejnë vepra tjera penale, t’i 

parandaloj personat tjerë në kryerjen e veprave penale dhe të paraqes gjykimin shoqëror 

për veprën penale, të rris moralin dhe fuqizoj obligimin për të respektuar ligjin. 

 

 Duke pasur parasysh natyrën e veprës penale dhe gjendjen financiare të 

pandehurve, gjykata në bazë të nenit 451 paragr.1 KPPK, vendosi që të pandehurit t’i 

obligoj të paguajnë vetë paushallin gjyqësor në shumë prej nga 20 €, në afat prej 15 

ditësh, nga dita e plotfuqishmërisë së Aktgjykimit. 

 

 Nga të cekurat e mësipërme është vendosur si në dispozitiv të këtij Aktgjykimi.  
  

GJYKATA THEMELORE NË GJILAN 

 DEPARTAMENTI I PËRGJITHSHËM 

P.nr.29/2017 më dt. 08.08.2018 

 

Sekretarja juridike,                                                              Gjyqtarja e vetme gjykuese,  

Suzana Kovaçeviq, d.v.                 Snezhana Mihajlloviq, d.v. 

                                                    

 

UDHËZIMI JURIDIK: Kundër këtij Aktgjykimi është e lejuar ankesa Gjykatës së Apelit 

në Prishtinë – Departamenti i Përgjithshëm, në afat prej 15 

ditësh nga dita e pranimit të njëjtit. Ankesa në dy kopje 

dorëzohet përmes kësaj gjykate.  

 

 

   Përktheu – 

 Naile Keçmezi 

 

 



 

                                           

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


